
ᑭᒃᑯᑐᐃᓐᓇᕐᓄᑦ ᑐᓴᕋᑦᓴᖅ  
ᓄᓇᓕᓐᓂ ᐱᔨᑦᓯᕋᖅᑏᑦ ᐃᓚᐃᓐᓇᖏᓐᓂᑦ ᓱᓕ ᐱᔨᑦᓯᕋᕈᓐᓇᖅᑐᑦ 
ᐄᐳᓗ 25, 2022 – ᐃᖃᓗᐃᑦ, ᓄᓇᕗᑦ 

 

4:10 - ᓄᓇᓕᐸᐅᔭᐃᑦ ᐃᖃᓗᐃᑦ ᐃᖅᑲᓇᐃᔭᖅᑎᖏᑦ ᖃᐅᔨᒪᖁᔨᔪᑦ ᓄᓇᓕᓐᓂᒥᐅᑕᓂᑦ ᐊᑐᕆᐊᑦ ᐊᐳᑕᐃᔭᖅᑕᐅᓕᕐᒪᑕ 

ᐊᒻᒪ ᓄᓇᓕᐸᐅᔭᒃᑯᑦ ᐃᓚᐃᓐᓇᖏᓐᓂᑦ ᐱᔨᑦᓯᕋᖅᑕᐅᒋᐊᓕᓐᓂᑦ ᐱᔨᑦᓯᕋᑲᐃᓐᓇᕐᒪᑕ (ᐃᒥᕐᒧᑦ ᐊᒻᒪ ᒥᓪᓗᐊᕈᑎᓄᑦ 

ᓄᓇᒃᑰᔫᓂᑦ).  ᓯᓚ ᐱᐅᖏᓕᒃᑲᓂᖅᐸᑦ ᐱᔨᑦᓯᕋᖅᑏᑦ ᓄᖅᑲᖅᑎᑕᐅᑐᐃᓐᓇᕆᐊᖃᕐᒥᔪᑦ. 
 

ᓄᓇᓕᓐᓂᒥᐅᑕᐃᑦ ᓄᓇᒃᑰᔫᒃᑯᑦ ᐱᔨᑦᓯᕋᖅᑕᐅᕙᑦᑐᑦ ᐃᒥᕐᒥᒃ ᐱᐅᕐᓱᐊᖁᔭᐅᔪᑦ ᐃᒻᒪᑦᑕᐅᓚᐅᖏᓂᕐᓯᓐᓂ. ᕿᓚᒥᐅᔫᒥᔪᖅ 

ᐊᔪᕐᓇᖏᑉᐸᑦ ᐃᒪᐃᔪᒪᒐᓗᐊᖅᑐᒍᑦ ᐊᒻᒪ ᕿᓈᓗᕕᓂᖃᕐᕕᓐᓂᑦ ᒥᓪᓗᐊᕐᓯᓗᑕᓗ. 
 

ᖃᑦᑎᕆᔨᒃᑯᑦ, ᓄᓇᒃᑰᔫᒃᑯᑦ ᑐᐊᕕᕐᓇᖅᑐᓕᕆᔨᒃᑯᑦ ᐊᒻᒪ ᐸᓖᓯᒃᑯᑦ ᐅᖄᓚᕕᐅᒍᑎᒃ ᐅᐸᒍᓐᓇᓂᐊᖅᑐᑦ ᑭᓯᐊᓂ ᓯᓚ 

ᐅᓗᕆᐊᓇᓗᐊᓕᖅᐸᑦ ᓯᓚᕈᔫᓗᐊᕐᓂᖓᓄᑦ ᐊᒻᒪ/ᐅᕝᕙᓘᓐᓃᑦ ᐅᐸᑦᑕᐅᔪᓐᓇᖏᒃᑯᑎᒃ; ᓯᓚ ᐱᓪᓗᒍ ᓇᓗᓇᖏᑦᑐᖅ 

ᐅᑕᖅᑭᑲᐃᓐᓇᖃᑦᑕᓂᐊᖅᑐᑦ.  ᐅᖄᓚᒍᓐᓇᖅᑐᓯ 979-4422 ᖃᑦᑎᕆᔨᒃᑯᓐᓄᑦ ᐊᒻᒪ ᓄᓇᒃᑰᔫᒃᑯᑦ ᐱᔨᑦᓯᕋᖅᑎᓄᑦ. 
 

ᓄᓇᒃᑰᔫᖁᑎᒥᓂᒃ ᐃᖅᑲᐃᑎᑕᐅᕗᑦ ᓅᑦᓯᖁᔭᐅᓗᑎᒃ ᐊᕝᕙᐃᕐᓯᒪᓂᐊᕐᒪᑕ ᐊᐳᑕᐃᔭᐃᔨᓂᑦ ᐃᑲᔪᕐᓱᐃᓗᑎᒃ.  

ᕿᒪᐃᑐᐃᓐᓇᕐᓯᒪᔪᑦ ᐊᑐᕆᐊᓂ ᐊᒻᒪ ᓄᓇᒃᑰᔫᖅᑐᑦ ᐊᕝᕕᐊᑐᐃᓐᓇᖅᑐᑎᒃ ᐊᐳᑕᐃᔭᐃᔪᓂᑦ ᐊᑐᕆᐊᓂᑦ ᐊᐳᑕᐃᔭᐃᓂᖏᓐᓂ 

ᑎᒍᔭᐅᓚᑦᓯᑐᐃᓐᓇᕆᐊᓖᑦ ᒪᓕᑦᑕᐅᓗᑎᒃ ᓄᓇᓕᓐᓂ ᐊᒻᒪ ᓄᓇᕘᒥ ᒪᓕᒐᐃᑦ.  ᓄᓇᓕᐸᐅᔭᒃᑯᑦ ᐸᓯᔭᑦᓴᐅᔾᔮᖏᑦᑐᑦ 

ᐊᐳᑕᐃᔭᐃᑎᓪᓗᒋᑦ ᓄᓇᒃᑰᔫᒥᑦ ᓱᕋᐃᓐᓂᖅᐸᑕ ᐊᑐᕆᐊᓂ ᕿᒪᑦᑕᐅᑐᐃᓐᓇᕐᓯᒪᔪᒥᑦ ᐅᕝᕙᓘᓐᓃᑦ ᓱᕋᐃᓐᓂᖅᐸᑕ 

ᓅᑎᕆᑎᓪᓗᒋᑦ ᓄᓇᒃᑰᔫᒥᑦ. 

 

ᐊᖅᑯᑎᓃᓗᐊᖏᑲᐃᓐᓇᖁᔭᐅᔫᒐᓗᐊᑦ ᓄᓇᒃᑰᔫᖅᑐᑦ ᐊᒻᒪ ᐱᓱᑉᐸᑦᑐᑦ ᒫᓐᓇᒃᑯᑦ.  ᐊᖅᑯᑎᐅᓗᐊᖅᐸᑦᑐᑦ 

ᐊᐳᑕᐃᔭᖅᑕᐅᓯᒪᓕᖅᐸᑕ ᐊᒻᒪ ᐱᔨᑦᓯᕋᖅᑏᑦ ᐅᑎᕐᓯᒪᓕᕐᒪᑕ ᐃᖅᑲᓇᐃᔮᖏᓐᓄᑦ, ᓄᓇᓕᐸᐅᔭᒃᑯᑦ ᐃᓄᓐᓂᒃ 

ᑐᓴᖅᑎᑦᓯᓂᐊᕐᒥᔪᑦ.   
 

ᑐᓴᕆᐊᒃᑲᓐᓂᕐᕕᑦᓴᖅ ᓄᓇᓕᓐᓂ ᐱᔨᑦᓯᕋᖅᑏᑦ ᐱᔾᔪᑎᒋᓪᓗᒋᑦ ᐅᖄᓚᓗᓂ ᐱᕐᓯᑎᓪᓗᒍ ᐅᖄᓚᕕᐅᒋᐊᓕᓐᓄᑦ 979-5300. 
 

ᐅᓇ ᐃᓄᓐᓄᑦ ᑐᓴᕋᑦᓴᖅ ᐊᑐᖅᑕᐅᖏᓐᓇᓂᐊᖅᑐᖅ ᐊᓯᐊᒍᑦ ᓇᓗᓇᐃᕐᓯᓚᐅᖏᓐᓂᖏᓐᓂ. 

ᑐᑭᓯᒋᐊᒃᑲᓐᓂᕈᒪᔪᑦ ᖃᐅᔨᒋᐊᖅᑕᐅᒍᓐᓇᖅᑐᖅ ᐅᓇ: 

ᐊᓕᒃᓯ ᑳᒧᕋᓐ 

ᑐᓴᐅᒪᐅᑎᓕᕆᓂᕐᒥᑦ ᐊᒻᒪ ᐱᔨᑦᓯᕋᐅᑎᓕᕆᓂᕐᒥᑦ ᐊᐅᓚᑦᑎᔨ 

ᓄᓇᓕᐸᐅᔭᐃᑦ ᐃᖃᓗᐃᑦ 

867-979-5607 | a.cameron@iqaluit.ca 


